
SEHEMU YA A: FASIHI SIMULIZI

SWALI LA LAZIMA 

1. 
Ndimi kisoi, dume la ukoo mtukufu wa kifalme.
Ukoo wa kipekee, utukukao kwao ubingwa
Ubingwa wa kucheza ngoma 
Uhodari wa kusakata rumba
Hakuna abishanaye nami, uwanjani
Mabinti wang’ang’ania kusakata nami
Bingwa kisoi aingia nyanjani

Soma kifungu kilicho hapo juu kisha ujibu maswali yafuatayo.

a) Tambulisha kipera cha maghani kinachojitokeza katika kifungu hiki.				(alama 2)
Majigambo/ kivungo
b) Kipera ulichotaja katika (a) ni cha utanzu upi?							(alama 1) 
Utanzu wa ushairi/ nyimbo
c) Fafanua sifa tano za kipera hiki. 									(alama 5)
i) Mhusika hujisifu mwenyewe.
ii) Hutaja jina lake, la ukoo au nasaba yake.
iii) Hataja aliyoyatenda na kuahidi kutenda makuu hata zaidi.
iv) Aghalabu hughanwa na wanaume 
v) Hujaa chuku-msimulizi anapojisifu
vi) Hutolewa kwa nafsi ya kwanza.
vii) Hutungwa papo hapo
(zozote 5 x 1)
d) Fafanua umuhimu wa kipera hiki. 									(alama 2)
i) Hukuza ubunifu
ii) Hukuza ufasaha wa lugha
iii) Huburudisha
iv) Huhimiza ushujaa katika jamii
v) Hutambulisha mashujaa katika jamii
vi) Hukejeli uoga/ waoga katika jamii
e) Ngomezi ni nini?											(alama 2)
· Fasihi ya ngoma/ kuwasilisha ujumbe kwa kutumia ngoma au ala za muziki
f) i) Fafanua dhima tano za ngomezi.									(alama 5)
i) Hupitisha ujumbe wa dharura
ii) Ni kitambulisho cha jamii husika
iii) Huhifadhi na kuendeleza utamaduni wa jamii 
iv) Hukuza uzalendo
v) Hukuza ubunifu, kuwasilisha ujumbe kwa mapigo tofauti
vi) Ni njia ya kuficha siri kwa wasiolengwa
(zozote 5x1=5)
ii) Taja mifano yoyote mitatu ya ngomezi za kisasa.							(alama 3)
i) Milio ya ambulensi/ magari ya polisi
ii) Ving’ora nyumbani/ majumbani/ viwandani
iii) Kengele za umeme shuleni na nyumbani
iv) Honi za magari
v) Milio ya simu tamba
vi) Firimbi/ kipenga uwanjani					(zozote 3x1)

SEHEMU YA B: TAMTHILIA YA BEMBEA YA MAISHA 
Jibu swali la 2 au 3
2. “Sisi tuna bahati ya mtende mtoto kutusikiliza na kutupiga jeki.”
a) Tambua muktadha wa dondoo hili.										(alama 4)
· Msemaji ni Sara 
· Anamwambia Yona wakiwa nyumbani kwao 
· Walikuwa wakizungumza kuhusu wafanya kazi wa kizazi cha sasa kisichopenda kazi, wanataka mchahara tu.  Lakini mwana wao.  Neema alikuwa akiwasaidia kinyume na kizazi hiki.
b) Kwa kutoa mifano minne, eleza vipi mrejelewa amewapiga jeki.						(alama 4)
· Kusaidia kulipa karo ya wanuna wake 
· Kugharamia matibabu ya mamake (Sara)
· Aliwanunulia wazazi wake jiko la gesi
· Aliajiri wafanya kazi wa kuwasaidia wazazi wake
c) Taja na ufafanue mbinu iliyojitokeza katika dondoo.							(alama )
· Misemo – i) Bahati ya matende – Kuwa na bahati sana
     ii) Piga jeki – kumsaidia mtu
d) Fafanua sifa sita za mnenewa.										(alama 6)
· Mwenye kiburi – anawambia wazee wenzake kuwa hangemsifu mkewe ana kwa ana  asije akajisahaulisha.
· Mwenye majisifu – anajisifu alivyokuwa hodari masomoni.
· Mlevi alifutwa kazi kwa ulevi
· Mhafidhina/ mtamaduni – anasikitika wazazi wa sasa hawazingatii mila (hawakufunza wanao lugha asili
· Msomi – alisema na kuhitimu kuwa mwalimu
· Mwenye majuto – anajuta alivyokosa kumwelewa mkewe anapokuwa mgonjwa na kumtaka atekeleze majukumu yote
(Zozote 6x1)
Mwalimu akadiria hoja zingine zozote zilizo sawa
e) Tambua na ufafanue maudhui yote mawili yanayojitokeza katika dondoo.				(alama 4)
i) Uwajibikaji – neema anawajibika kwa kuwasaidia wazazi wake kwa kuwapiga jeki
ii) Utu – Neema kuwasaidia wazazi ni tendo la utu
(zozote 2x2)
3. a) Kwa kurejelea tamthilia ya Bembea ya Maisha, eleza namna mwanamke alivyosawiriwa.		(alama 10)
i) Mwanamke ni msomi – neema amesoma na kuhitimu kuwa na digrii.
ii) Mtetezi wa mila – Sara anapinga wazo la kulala kwa neema na Bunju – pia anapinga swala la Yona kujichotea maji.
iii) Ni mwenye mapenzi ya dhati – Sara anampenda Yona ingawa aliteseka mikononi mwake (Yona) kutokana na ulevi.
iv) Ni mwajibikaji – Sara anawajibika kutekeleza majukumu kama mke ingawa ni mgonjwa – anamwita Dina kumsaidia kupika.
v) Mwanamke ni mshauri – Sara anawashauri neema na Asna kuhusu ndoa.
vi) Ni mvumilivu – Sara anavumilia mateso ya Yona 
vii) Mwenye shukrani – Anakumbuka wema aliofanyiwa na mwanawe Neema na Banju, pia anawaonya Asna na Neema Kutomwita Bunju mchoyo kwani alimwokoa Neema na kugharamia matibabu yake japo hakumfahamu. 
viii) Mwanamke ni mwerevu – Neema anafahamu kuwa kuongeza alama ni muhimu kuliko nafasi katika darasa. 
ix) Mwanamke ni mwenye utu – Neema anawasaidia wazazi wake kwa; 
· Kugharamia matibabu ya mamake
· Kuwasiadia kuajiri mfanyikazi wa nyumbani
x) Nimwenye bidi – Sara anajibiidisha kuwalea wanawe hata baada ya Yona kufutwa kazi.
(zozote 10x1) 
Mwalimu akadirie majibu yoyote sawa.
b) Angazia kwa mifano mwafaka namna ambavyo maudhuui ya utu yanavyojitokeza katika tamthilia ya Bembea ya Maisha.													(alama 10)
· Utu ni hali ya kuonyesha kujali kuhusu hali ya watu wengine/ pia ni kuwatendea wengine wema.
· Sara ana utu anaona kumwita neema ili ampeleke hospitali ni kumsumbua 
· Dina ana utu, kila anapoitwa na Sara kuja kumsaidia anakubali kuja, anasema majirani ni kufaana 
· Pamoja na kuja nyumbani kumsaidia Sara, Dina kwa sababu ya utu anakubali kutumwa mjini kumkatia tikiti ya usafiri wa kuelekea mjini kwa matibabu.
· Sara anaonyesha utu anapoonyeha wasiwasi kuhusu mumewe anapokuwa mjini na mumewe anabaki kijijini peke yake 
· Bunju anadhihirisha utu kwa kumwokoa neema kutokana na ajali mbaya, na kumpeleka hospitalini.
· Bunju anadhihirisha utu kwa kumsaidia Neema kulipia wanina wake karo
· Lemi anapoamka anamjulia hali mamake anaonyesha utu. Pia anamwonea mamake huruma kwa kuchoshwa na wateja.
· Sara anamjali Asna anapoona anasumbuka mjini hivyo anamshauri arudi kijijini
· Bunju anamruhusu Neema atumie mshahara wake namna atakavyo.
· Neema anaonyesha utu anapomwendea mamake kijijini kwa gari ili kumpeleka hospitalini
· Neema ni mwenye utu kwani alilipia wanuna wake karo akisaidiana na mumewe Bunju.
(zozote 10x1)
Mwalimu akadirie hoja zozote sawa.

SEHEMU YA C: RIWAYA YA NGUU ZA JADI
Jibu swali la 4 au 5 
4.  Riwaya ya Nguu Za Jadi ni kioo cha nchi za Africa.  Fafanua.						(alama 20)
· Ukabila – kuna ubaguzi wa kikabila katika riwaya Watu wa kabila la Waketwa walibaguliwa na kuchukiwa na wakule.  Waketwa walizingiziwa kuwa chanzo cha misiba yao, maradhi sugu, ukame, njaa na majanga kama mafuriko.
· Tamaa – Matajiri wengi waliongozwa na tamaa ya mali ardhi n.k Waketwa walifurushwa makwao kwa kuchomewa makazi yao ili watu kama Mbwashu na Nanzia wainyakue.
· Dhuluma – Kuna uonevu riwayani ; mfano mtaa mzima wa Matango ulichomwa na kuwaacha wakazi wa majengo bila makao vijana walibeba mikebe iliofuka harufu ya petroli.
· Ufisadi – kuna wizi wa mali ya umma katika mashirika ya umma au serikari. Pia kuna utumiaji ovyo wa mali ya umma mf sagilu aliwahonga watu ambao walimshinda kwa maarifa ya maisha.
· Usherati – Baadhi ya wakeketwa ilisemekana kuwa waliuza wake zao kwa wakuu ili wapate ajira Sagilu aliwabadirisha wanawake kama nguo, pia alimtamani Mangwasha lakini hakumpata.
· Ubinafsi – Sagilu ni mbinafsi kwani alitaka afanikiwe peke yake katika biashara.  Hivyo aliwapangia njama walioshinda ili kuwafilisisha.
· Uongozi mbaya – Viongozi walio mamlakani wanatumia nafasi walizopewa vibaya mfano, viongozi wakule walikuwa wenye majivuno, kiburi na ubaguzi. Vyeo vingi uongozini na kazini vilipewa wakule nao waketwa wakaachiwa Zile kazi duni.
· Usaliti – vioingozi wengi wanawasaliti wananchi mfano, viongozi ndio wanaopanga kuwafurusha maskini (waketwa) kwa kuwachomea makazi yao
· Umaskini – Umaskini umekithiri hasa katika jamii ya Waketwa mfano Mangwasha anabadilishwa kuwa maskini na ghasia huko Matango, kwa kuchomewa kila kitu.
· Ushirikina – Mangwasha alifikiria kuwa mume wake alizugwa na ndipo akakubali kusuhubiana na Sagilu, mtu aliyekuwa adui wa familia ya Waketwa.  Haelewi alikuja kukubali pesa za Sagilu vipi.
· Uozo katika jamii – kuna uozo wa kila aina katika riwaya, kwa mfano viongozi wanatumia vyeo vyao kutekeleza maovu kama vile, wizi wa mali ya umma, kutoa hongo kushiriki mapenzi kiholela kuendeleza biashara haramu nk. 
· Ukatili – kuwachomea makazi waketwa ni ukatili.
· Ubaguzi wa kijinsia – wanawake wanabaguliwa na kudharauliwa.  Chifu mshabaha anamdharau Mangwasha.  Hatimaye anamfuta kazi.
· Unafiki – Watu wengi katika riwaya wanajifanya wema ilhali ni waovu.  Mbwashu anajifanya mwema kwa Lesulia lakini anaposhindwa uchaguzi anamtoroka kwa kwenda ulaya kujificha aibu 
· Uwongo – Katika riwaya – watu wengine niwaongo mfano, mwanamke aliyefika na kifurushi arusini alidanganya kuwa maarusi walikuwa jamaa zake ili akubaliwe kuwafikia.  Nia yake ilikuwa kuwalipua.
(zozote 10 x2)
Mwalimu akadirie hoja za mwanafunzi

5. ……….. alifanya kazi yake kwa moyo wa kujituma. Hakunung’unika pale kazi zilipomzidi bali alitabasamu na kuchapa kazi.  Matatizo ya nyumbani yalipomzonga, hakukosa kufika kazini.  Alidunduiza vijisenti vichache ambavyo alikuwa akipokea kama ujira wake akaweza kuwasomesha wanawe.

a) Tambua muktadha wa dondoo.									(alama 4)
-Haya ni maneno ya mwandishi akimrejelea mangwasha aliyekuwa ameajiriwa na chifu mshabaha kama mhazili
-Mwandishi anaeleza jinsi wafanyikazi wengi wa umma walivyokuwa wafisadi kwa kuiba serikari tofauti na mangwasha aliyeaminika katika kazi yake.  Hali iliyohatarisha uchumi wa nchi
b) Fafanua sifa nne za msemewa.									(alama 4)
-Mwenye bidii - alithamini kazi yake na kuifanya kwa bidii
-Jasiri – anamkabili chifu mshabaha anapotoka kumshawishi amkatae mrima na kumkabali sagilu.
-Mwajibikaji - alifika kazini mapema, pia hata kazi zilipozidi hakunung’unika 
-Mwenye busara – aliamua kukaa kimya anapokejeliwa na Chifu Mshabaha kuhusu sherehe yake ya arusi – kwamba ilikuwa ya kimaskini
-Mshauri – anamshauri Mrima ajihadhari kuhusiana na Sagilu na kuwa kuhusiana na Sagilu ni kama kumkumbatia simba 
-Mwenye huruma – anawaonea imani watoto wa Ponda Mali waliovaa matambara.
(zozote 4 x1)
Mwalimu akadirie majibu ya mwanafunzi
c) Jadili changamoto za kikazi zinazojitokeza katika riwaya ya Nguu Za Jadi.				(alama 12)
1) Waajiri kuingilia maisha ya kibinafsi ya waajiri wao mfano Chifu Mshabaha aliyainngilia maisha ya Mangwasha.  Alitaka aolewe na rafikiye Sagilu
2) Kuhangaishwa na vyombo vya dola – polisi walimhangaisha Lonare katika biashara zake kama vile madereva waliondesha magari yake walihangaishwa na polisi, kunyang’anywa leseni, kupigwa faini na malori kuzuiliwa vituoni bila sababu.
3) Shinikizo ya kisiasa – wafanyikazi hulazimika kuegemea upande wa kisiasa wa mwajiri wake la sivyo atafutwa kazi; kama Chifu Mshabaha anavyomfanyia mangwasha.
4) Kufutwa kazi – Mangwasha na Mashauri walifutwa kazi bila notisi kwa kuwaunga mkono wapinzani wa serikari.
5) Kufanyishwa kazi nyingi bila malipo – Mangwasha alifanyishwa kazi hata zisizo zake, kama utapasi licha ya kuwa alikuwa ameajiriwa kama mhazili, pia alitumiwa kama tarishi.
6) Mshahara duni – Magwasha na mrima walilipwa mshahara duni ambao haukuweza kukidhi mahitaji yao yote.  Watoto wao walivaa maruru na pia kukosa vitabu vya shule.
7) Ushindani – Wafanyi biashara walipata ushindani kutoka kwa wanabiashara wenzao. Sagilu aliogopa ushindani kutoka kwa Lonare na wanabiashara wengine; alipanga njama za kufilisisha biashara zao.
8) Kuhatarisha afya – Kazi zingine zilikuwa za kuhatarisha afya/ maisha, kama wasichana waliofanya kazi madanguroni wanaweza kuambukizwa magonjwa ya zinaa.
9) Kazi haramu – Kama vile, ulanguzi wa dawa za kulevya (Ngoshwe) utawala mwingine ukija, angefungwa na sheria kwa kuuza dawa za kulevya. 
(Hoja zozote 6x2)
Mwalimu akadirie hoja za mwanafunzi.

SEHEMU YA D: HADIDHI FUPI: MAPAMBAZUKO YA MACHWEO NA HADITHI NYINGINE
Jibu swali la 6 au 7
6. Muda si mrefu, chakula kilikuwa tayari.  Nilimlisha Mercy.  Akalala.  Akaniachia mzigo wa kupambana na njaa yangu mwenyewe. Lakini mtu anawezaje kula chakula mkewe akiwa njaa, tena hapo hapo katika chumba kimoja? Na kuongeza msumari wa moto kwenye kidonda kibichi, chakula kina harufu na muonjo wa mafuta taa! Hii kweli ndiyo maana ya kila msiba kuandamana na mwenziwe! Nilishindwa kula kabisa.  Niliangalia mahali anakoweka sukari Mama Mercy. Mkebe ulikuwa shinda.  Nilihisi machozi yanayotunga kwenye ncha za macho lakini nikajikaza kiume. 

a) Tambua muktadha wa dondoo hili.									(alama 4)
·  Msemaji ni kikwai (msimulizi) anasimaulia hali ilivyokuwa kwake nyumbani baada ya kufika nyumbani akiwa amechelewa.
· Anamkuta mkewe na mwanawe Mercy bado hawajala kwani hakuwa ameacha pesa.
· Kazini walikuwa wamecheleweshwa mshahara hivyo alipofika ikabidi aende akakope unga dukani ili wapate kumpikia Mercy aliyekuwa analia njaa.
b) Tambua mbinu zozote zinazojitokeza katika dondoo.						(alama 6)
· Uhuishi – Kupambana na njaa yangu mwenyewe 
· Swali la balagha – Mtu atawezaje kula chakula mkewe akiwa njaa …… katika chumba kimoja?
· Msemo – kujikaza kiume/ kuongeza msumari moto kwenye kidonda kibichi – (kuharibu mambo hata zaidi)
· Nidaa – Muonjo wa mafuta taa!
· Methali – Msiba kuandamana na mwenziwe.
· Taswira – Mnuso (chakula kina harufu ya mafuta)
· Mwonjo (chakula kina muonjo wa mafuta taa)
· Mwono – mkebe wa sukari ulikuwa shinda.
· Hisi – Nilihisi machozi yanatunga.
· Takiriri/ uradidi – hapo hapo
c) Tambua maudhui yanayojitokeza katika dondoo.							(alama 2)
· Maudhui ya umaskini – mkebe wa sukari ulikuwa shida.
d) Eleza sifa na umuhimu wa msimulizi. 								(alama 6)
Sifa za kikwai (msimulizi)
· Mwenye heshima – anamheshimu mamake, bosi wake na mkewe pia anawazungumzia wote kwa heshima. 
· Ni mwenye utu – anamtetea Nilakosi apewe advansi pia; anamsaidia mamake na kumlipia fundi wa nyumba .
· Mvumilivu – anavumilia kazini japo hawajalipwa mshahara.
· Mwenye bidii – anafanya kazi hadi saa nne za usiku hata bila kutambua kuwa usiku umeingia.	
(zozote 3x1)
Umuhimu 
· Ni kielezo cha watu wenye heshima katika jamii
· Ni kielezo cha watu wenye utu katika jamii
· Ni kielelezo/ mfano wa watu wenye bidii
· Ni mfano wa watu wavumilivu katika jamii
(zozote 3 x 1)
e) Kwa kurejelea dondoo eleza maana ya kauli “msiba kuandamana na mwenziwe.” 			(alama 2)
· Msiba unamaanisha shida iliyokuwako tayari ya kukosa chakula, kisha unga ukawa unaonja mafuta taa huku ndiko kuandamana na mwenziwe 
(2x1)
(Mzimu wa kipwere na Yussuf Shoka Hamad.)
7. ……….. mara nilisikia sauti ya mtu ikiimba ule wimbowa mzimu ikiashiria kuomba ruhusa ya kuingia, kusikia vile, nikajua sasa nitafumaniwa na wahusika na bila shaka nitakabiliana na hukumu ambayo sitasahau milele iwapo nitatiwa nguvuni. Kwa kuhofia kupatwa na mnadaa au idhara, nikaizima tochi yangu, tap! Kasha kabla ya kupepesa macho mara mbili, nikajuvurumisha uvunguni mwa kile kitanda chenye matendegu marefu kama miguu ya punda kirongwe nikakaa kimya na kutulia kama ninyolewaye! Wale watu wawili waliimba wimbo wao wa kawaida. Mara tu walipomaliza na kutambuana, wote waliingia mle ndani ya mzimu. Siku hii kama kawaida, walioingia mle mmoja alikuwa mwanamke na mwingine mwanaume.  Bila ya kupoteza muda, Yule mwanaume alianza kwa kusema kwa sauti ambayo niliitambua kuwa ya salihina.  Hapo masikio yangu yalivuka kichwa kwa kumwogopa bwana yule aliyetisha sana, yakawa kama masikio ya sungura anayeiba mazao shambani.

a) Mwandishi katika kifungu hiki ametumia mbinu ya ulinganisho kwa mapana.  Tambua mbinu hii na utaje mifano yoyote mitatu.											(alama 3)
Mbinu  ya ulinganisho ni Tashbihi
· Kutulia tuli kama ninyolewaye
· Marefu kama miguu ya punda kirongwe
· Siku hii kama kawaida 
· Yakawa kama masikio ya sungura
(mifano 3x1)
b) Tambua mbinu nyinginezo za lugha zinazojitokeza katika kifungu.					(alama 4)
Misemo 
· Kupepesa macho
· Kujivurumisha uvunguni
· Kukaa kimya 
Chuku – Kuvuka kichwa kwa uoga 
Tanakali za sauti – Kutulia tuli
			Kuzima tochi, tap!
Uhuishi – Sungura anapewa uwezo wa kuiba mazao shambani.
Nidaa – Tap! Ninyolewaye!
Taswira 
· Oni – masikio kuwa kama ya sungura
· Hisi – kuhisi uoga
· Sikivu – mara nilisikia sauti
Utohozi - tochi
(zozote nne 4x1)
  	   
c) Fafanua sifa zozote tano za salihina kama zinavyojitokeza katika hadithi ya Mzimu wa Kipwerere.(alama 5)
· Ni mnafiki – Alijifanya mwema kwa jamii lakini alikuwa mhalifu.  Anafanya biashara haramu kinyume na maadili ya jamii.
· Msherati – ananyemelea wake za watu na kuhusiana nao kimapenzi mf Bishoo.
· Ni msaliti – anasaliti imani ya wanajamii kwake, jamii ilimwamini kama mmoja wa wazee ambao wangewaombea Baraka kutoka kwa mizimu.
· Mwovu – anaendeleza ulanguzi wa dawa za kulevya miongoni mwa vijana kupitia kwa kina mama, hivyo kuharibu maisha ya vijana.
· Mwongo – anadanganya wanajamii kuhusu maeneo ya mzimu wa kipwerere akiwa na nia ya kuficha uovu wake (kuendeleza biashara haramu)
· Mbinafsi – Anafanya biashara haramu ili afaidike bila kujali athari kwa watumizi wa dawa hizo.
· Mchafu – Kanzu yake haikufuliwa tangu kununuliwa.
( zozote tano 5x1)
Mwalimu akadirie sifa zozote zilizo sawa.


d) Fafanua umuhimu wa msimulizi.									(alama 2)
· Ni kielezo cha watu jasiri – anaamua kwenda kuchunguza kinachoendelea kwenye mzimu wa kipwere japo ilikuwa marufuku.
· Ni kielelezo cha watu wapekuzi wanaopenda kujua mambo.  Hakuridhika na majibu waliyopewa na wazazi, alitaka kujua zaidi.
· Kupitia kwake tunaweza kufahamu kuwa hakuna shetani wala mizimu iliyoishi katika kichaka cha Mzimu wa Kipwerere.
· Kupita kwake tunatambua tabia na sifa za salihina.
e) Eleza umuhimu wa mandhari ya mzimu wa kipwerere.						(alama 6) 
· Maudhui ya uhifadhi wa mazingira – palikuwa kichakani 
· Yanatusaidia kumwelewa mhusika salihina
· Kupitia kwake tunatambua sifa za salihina na Bishoo – ni washerati na waongo.
· Inaendeleza ploti ya hadithi nzima 
· Kupitia kwake, maudhui ya ulanguzi wa dawa za kulevya yanajitokeza.
· Maudhui ya uozo katika jamii yanayojitokeza kupitia kwa Salihina na Bishoo.
· Maudhui ya ushirikina yanadhihirika pale, kuwa palikuwa mahali pa kuishi mizimu.	
(zozote 3x2)

SEHEMU YA E: USHAIRI 
8. Soma shairi kisha ujibu maswali yafuatayo.

	Wanafunzi sikilizeni, niwape wangu wasia
	Mkiwa mtihanini, muweze kuzingatia,
	Nataka mtambueni, msije mkajutia
	Kwa bidii durusuni, mtihani mfaulu

Kufanikiwa kitaka, watii nao walimu
Sielekeze dhihaka, kwao wao ni muhimu,
Kwauliza mwahitajika, maswali yalo magumu,
Kwa bidii durusuni, mtihani mfaulu

Mrauke na mapema, msome kwa tumaini,
Msije nyie kukwama, kwenye wenu mtihani,
Muweze rudia vyema, mlofunzwa awalini,
Kwa bidii durusuni, mtihani mfaulu,

Umoja ni nguvuni, mwafaa mfahamuni,
Jiunge na makundi, masoma mujadilini,
Na lile lolo gizani, takuja kulionani,
Kwa bidii durusuni, mtihani mfaulu

Ilopiuta mtihani, kwa dhudi irudieni,
mpate na taswirani, ya ule ulo mwishoni,
Ya ziada kazini, ifanye sizembeeni,
Kwa bidii durusuni, mtihani mfaulu

Mwelewe sana vyema, yaliyo mtaalani,
Msije mkandama, cha mtihani chumbani
Mgongeni ndipo vyema, sije mkapoteani,
Kwa bidii durusuni, mtihani mfaulu

Mkiwa madarasani, kilele muepukeni,
Sije mkapotezani, nuda wenu masomoni
Neneni na vitabuni, vitakuja walipani,
Kwa bidii durusuni, mtihani mfaulu

Michezo sipuuzeni, kwayo nyie burudika,
Nishati ntapatani, kifurahia michezo,
Mazoezi eleweni, ni muhimu kwa ubongo,
Kwa bidii durusuni, mtihani mfaulu

Nimefika kaditama, kuwelekeza moyoni,
Yafwateni hayo mema, mfaulu mtihani,
Ni upuzi msiseme, muda wangu potezeni
Kwa bidii durusuni, mtihani mfaulu


a) Eleza mawaidha yanayotolewa kwa wanafunfi kuhusu namna ya kujitayarisha vyema kwa mtihani.	(alama 5)
· Kudurusu kwa bidii
· Kuwatii walimu wao na kutowadhihaki
· Kuwauliza walimu maswali magumu
· Kurauka mapema ili kusoma 
· Kurudia waliyofunzwa awali
· Kujiunga na makundi ya mijadala
· Kurudia mitihani ya awali
· Kuelewa yaliyo mtaalani
· Kuepuka kelele darasani wasipoteze muda
· Wasipuuze michezo inayoburudisha.
(zozote 5x1)

b) eleza umbo la shairi hili.											(alama 4)
· Shairi lina mishororo minne kila ubeti 
· Kila mshororo una vipande viwili
· Shairi lina mizani kumi na sita (16) kila mshororo
· Vina vinabadilika ubeti hadi mwingine
· Shairi lina kibwagizo 
· Shairi lina beti 9(tisa) 
(zozote 4x1)

c) Eleza mbinu tatu zilizotumiwa katika shairi ili kukidhi mahitaji ya kiarudhi.				(alama 3)
i) Inkisari 
· Sielekeze – msielekeze
· Mlofunzwa – mliofunzwa
· Ilopita – iliopita
· Sije – msije
ii) Mazida- 
· Awali – awalini 
· Nguvuni – nguvu
· Mkapoteani – mkapotea
· Makundini – makundi
· Kulionani – kuliona

iii) Kuboronga sarufi –
· kwa bidii durusuni - durusuni kwa bidii
(zozote 3x2)


d) Taja mifano ya tamathali mbili zilizotumiwa katika shairi hili.						(alama 4)
· Msemo – gongeni ndipo
· Uhuishi – Nenoni wa vitabu vitakaya walipani 
e) Eleza toni ya shairi.												(alama 1)
· Toni ya ushauri – anawashauri wanafunzi
f) Andika ubeti wa pili kwa lugha tutumbi/ athari.								(alama 3)
· Ukitaka kufanikiwa  watii walimu wako
· Walimu ni watu muhimu usiwadhihaki
· Waulize maswali magumu
· Durusuni kwa bidii ili mfauli mtihani.

